
Mà la mattina drio, quel, che ghaueua

     La cura sora lù della Moschea‚

     El Quadro in te'l so liogo no'l vedeva,

     Varda, e revarda, no'l ghè pi per Dea;

     Quando che'l Rè lo sà, pгopio'l pareva

     Dalla gran furia Aletto, ò pur Medea;

     Subito'l stima, che qualche Cristian

     S'habbia volesto impegolar le man.

O de qualche Cristian opera sia‚

     O pur del Cielo, che no habbia volesto,

     Che l'Effigie della Madre Maria

     Staga in quel liogo indegno, e desonesto;

     Che se xè in dubio ancora, se sta pia

     Attion l'hà fatta ò’l Cielo, ò un’homo lesto;

     Mà bisogneria creder per affetto,

     Che dell'Amor de Dio el sia stà un’effetto.



10


In conclusion el Rè con gran istanza,

     Che in ogni buso i varda el ghe commette,

     E à chi ghe mostra el Ladro gran Piatanza,

     Gran castigo à chi'l sconde el'ghe promette‚

     Anca Ismen senza gnente de tardanza

     Tutte le forze per saverlo el mette;

     Mà'l Ciel fusse ello, ò fusse altri stao‚

     No hà permeffo, ch’i Incanti habbia operao

Mà quando Aladin vede, che una Snada

     No val'el far cercar in ogni banda,

     El salta in beftia, e’l te dà una sbruffada

     Trasportao dà una Colora nefanda,

     Che gnente’l pensa, e via alla desperada

     El xè per far una Vendetta granda;

     Sì sì ('l cria) i Cristiani hà robbà'l Quadro,

     Ma tutti i morirà, e morirà'l Ladro.

Morirà frà i Innocenti anca el Furbazzo;

     Ma cossa dighio? Qualo xe Innocente?

     Eh, ch'ogn'un n'è Nemigo, e frà quel mazzo

     Tutti hà buo contra nù cattiva mente;

     L’hà trattà avanti da desgraziadazzo‚

     Si qualcun de sto fatto no sà gnente;

     Via via, Fradelli, vendichè i Paroni,

     Mandê in Agiare tutti sti Ladroni.

Cusì sto Can incita la so Fragia,

     E subito i Cristiani l'hà savesto;

     E à tutta quella povera Marmagia

     Dalla paura se ghe slarga el Cesto;

     Defenderse, ne offender sta Canagia,

     Domandar grazia, ò Udienza no ghà sesto

     Tutti i xè perii, e i stà a spettar la Morte;

     Mà all’improviso li hà giutai la Sorte.

